
                                                 ի 2012 թվականի N         -Ա

«ԱՎՏՈՄԱՏԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 20 ՏՈԿՈՍ ԲԱԺՆԵՏՈՄՍԵՐԻ ՁԵՌՔԲԵՐՄԱՆ ՄԱՍԻՆ

	
<<Իրավական ակտերի մասին>> Հայաստանի Հանրապետության օրենքի 14-րդ հոդվածին  համապատասխան և «Ավտոմատիկա» փակ բաժնետիրական ընկերության բնականոն գործունեության ապահովման ու ֆինանսական առողջացման նպատակով` Հայաստանի Հանրապետության կառավարությունը որոշում է.
 1. Թույլատրել Հայաստանի Հանրապետության պաշտպանության նախարարու-թյանը «Ավտոմատիկա» փակ բաժնետիրական ընկերության 23 հատ սովորական անվանական բաժնետոմսերի սեփանակատեր Զավեն Վազգենի Թումանյանից Հայաստանի Հանրապետության անունից գնել  «Ավտոմատիկա» փակ բաժնետիրա-կան ընկերության կանոնադրական կապիտալում վերջինիս սեփականության իրա-վունքով պատկանող 20 տոկոս բաժնետոմսերը` առք ու վաճառքի պայմանագրի կնքման օրվա դրությամբ 200000 ԱՄՆ դոլարին համարժեք ՀՀ դրամ գնով:
2.Սույն որոշման 1-ին կետով նախատեսված «Ավտոմատիկա» փակ բաժնետիրական ընկերության 23 հատ սովորական անվանական  բաժնետոմսերի ձեռքբերման գնի վճարումը իրականացնել Հայաստանի Հանրապետության պաշտ-պանության նախարարության արտաբյուջետային միջոցների հաշվին:
3. Սույն որոշման 1-ին կետի համաձայն «Ավտոմատիկա» փակ բաժնետիրական ընկերության 23 հատ սովորական անվանական  բաժնետոմսերի գնումից հետո դրանց  կառավարման իրավունքները վերապահել ՀՀ պաշտպանության նախարարությանը: 




Տեղեկանք
Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագծի ընդունման հիմնավորման մասին

         1.Իրավական ակտի ընդունման անհրաժեշտությունը (նպատակը).
«Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագծի ընդունման հիմքը հանդիսանում է ընկերության 20 տոկոսի բաժնետեր Զ. Թումանյանի ցանկությունը, ինչպես նաև հաշվի առնելով ընկերության ռազմավարական նշանակությունը և նկատի ունենալով <<Բաժնետիրական ընկերությունների մասին>> ՀՀ օրենքի հոդված 8-ի 3 կետի 3-րդ պարբերությունը` փակ ընկերության բաժնետերն ունի այդ ընկերության այլ բաժնետերերի կողմից վաճառվող բաժնետոմսերը ձեռք բերելու նախապատվության իրավունք: 
Վաճառքի գինը սահմանվել է հետևյալ կերպ`
«Ավտոմատիկա» ՓԲԸ-ում <<Էքսպերտ Լաբորատորիա>> ՍՊԸ-ի փորձագետ-ների (Լիցենզիա ԱԳ 0904) կողմից անց է կացվել  ընկերության գույքի վերա-գնահատում, համաձայն որի ընկերության ակտիվների շուկայական արժեքը կազմել է 1106,066 մլն դրամ, որի 20 %-ը կազմում է 221,21 մլն. դրամ (կամ 577,14 հազ. դոլլար, որը 2,88 անգամ ավելի թանկ է առաջարկվող գնից):

1.1 Կարգավորման հարաբերությունների ներկա վիճակը և առկա խնդիրները
«Ավտոմատիկա» փակ բաժնետիրական ընկերությունում առկա են մի շարք խնդիրներ, մասնավորապես 20 տոկոսի մասնավոր սեփականտիրոջ ազդեցությունը ընկերության խորհրդում և կառավարման մարմնում, որը հնարավորություն չէր տալիս ընկերությունը ներգրավել ռազմարդյունաբերության զարգացման պետական ծրագրերում:
Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշումը հնարավորություն կտա ընկերությունում լուծել վերը նշված թերությունները:
1.2 Առկա խնդիրների ակնկալվող լուծումները
Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագծով ընկերությունը կհանդիսանա 100 % պետական մասնակցությամբ բաժնետիրական ընկերություն, որը թույլ կտա` ազատվել 20 տոկոսի մասնավոր սեփականտիրոջ ազդեցությունից, հրաժարվել խորհրդից, որպես կառավարման մարմին և պարզեցնել ընկերության կառավարումը:
2. Իրավական ակտերի ընդունման դեպքում ակնկավող արդյունքը
Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագծի ընդունման դեպքում ընկերությունը կհանդիսանա 100 % պետական մասնակցությամբ բաժնետիրական ընկերություն, որը թույլ կտա ընկերությունը ներգրավել ռազմարդյունաբերական զարգացման պետական ծրագրերում` համաձայն որի ներդրումները նախատեսվում է իրականացնել առաջնահերթ 100 % պետական ձեռնարկություններում, ինչպես նաև ընկերությանը վերաբերող հարցերով առավել հստակ և օպերատիվ կերպով մասնակցել բանակցություններում` միջազգային պայմանագրերի շրջանակներում համատեղ ձեռնարկությունների ստեղծման գործընթացներում:


Տեղեկանք
Հայաստանի  Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագծի ընդունելուց  հետո  իրավական այլ ակտերում փոփոխություններ կատարելու մասին

Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագիծն ընդունելու առնչությամբ Հայաստանի Հանրապետության իրավական այլ ակտերում փոփոխություններ  չեն  կատարվելու:

Տեղեկանք 
Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին
	
Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին» որոշման նախագիծն ընդունելուց հետո լրացուցիչ ֆինանսական միջոցներ չեն պահանջվելու և 2012թ. ՀՀ պետական բյուջեի եկամուտներում ու ծախսերում  փոփոխություններ  չեն  կատարվելու:









ՏԵՂԵԿԱՆՔ
Հայաստանի  Հանրապետության կառավարության << Հայաստանի Հանրապետության կառավարության «Ավտոմատիկա» փակ բաժնետիրական ընկերության 20 տոկոս բաժնետոմսերի ձեռք բերման մասին>> որոշման նախագծի  վերաբերյալ շահագրգիռ պետական մարմինների դիտողությունների և առաջարկությունների  մասին

	Դիտողություններ և առաջարկություններ
	ՀՀ ՊՆ հիմնավորումը

	ՀՀ Նախագահի աշխատակազմի եզրակացությունը` ելք NՂ-159 առ 02.02.2012թ.

	Դիտողություններ և առաջարկություններ չունի
	Ընդունվել է ի գիտություն

	ՀՀ Ազգային անվտանգության խորհրդի քարտուղարության եզրակացությունը` ելք NԱԽ -1/53 առ 20.01.2012թ.

	Դիտողություններ և առաջարկություններ չունի
	Ընդունվել է ի գիտություն

	ՀՀ էկոնոմիկայի նախարարության եզրակացությունը` ելք N 01/16.2/50-12

	Դիտողություններ և առաջարկություններ չունի
	Ընդունվել է ի գիտություն

	ՀՀ ֆինանսների նախարարության եզրակացությունը` ելք N1/4.1-4/218-12

	1. Նախագծի 2-րդ կետով նախատեսվում է «Ավտոմատիկա» ՓԲԸ-ի 23 հատ անվանական բաժնետոմսերի ձեռքբերումը իրականացնել ՀՀ ՊՆ-ի միջոցների հաշվին, մինչդեռ նշված նպատակների համար «ՀՀ 2012թ. պետական բյուջեի մասին» ՀՀ օրենքով համապատասխան ֆինանսական միջոցներ նախատեսված չեն:
2. Անհրաժեշտ է հիմնավորել վերը նշված բաժնետոմսերի ձեռքբերման անհրաժեշտությունը ՀՀ պետական բյուջեի հաշվին:
3. Նախագծին կից հաստատվող հավելվածի 4-րդ կետի 4.2 ենթակետում նշված տարեթիվը անհրաժեշտ է վերանայել:
	Ընդունվել է և նախագծում կատարվել է համապատասխան փոփոխություն:




Ընդունվել է և նախագծում կատարված փոփոխությունից հետո հիմնավորման կարիք չկա: 
Ընդունվել է և նախագծում կատարվել է համապատասխան փոփոխություն

	ՀՀ պետական գույքի կառավարման վարչության եզրակացությունը` ելք N01/13.13/16-12

	Առաջարկվում է նախագծում, կամ նախագծի հավելված հանդիսացող բաժնետոմսերի առք ու վաճառքի պայմա-նագրում ամրագրել բաժնետոմսերի վաճառքի գնի ձևավոր-ման սկզբունքը
	Բաժնետոմսերի վաճառքի գնի ձևավորման սկզբունքը ամրագրված է որոշման նախագծի ընդունման հիմնավորման մեջ

	ՀՀ Արդարադատության նախարարության եզրակացությունը` ելք N 517-12 առ 02.02.2012թ.

	1. Նախագծի 1-ին կետից առաջ անհրաժեշտ է նախատեսել դրույթներ <<Ավտոմատիկա>>ՓԲԸ-ի 20 տոկոս բաժնե-տոմսերի սեփականատեր քաղաքացու և ՀՀ պաշտպա-նության նախարարության միջև կնքվող բաժնետոմսերի առք ու վաճառքի պայմանագրի հավանություն տալու վերա-բերյալ:
2. Նախագծի հավելվածով հաստատվող պայմանագրրի <<5.Կողմերի պատասխանատվությունը>> գլխում <<օրենսդրության>> բառն անհրաժեշտ է փոխարինել <<օրենքի>> բառով:
	Ընդունվել է և նախագծում կատարվել է համապատասխան փոփոխություն 




Ընդունվել է և նախագծում կատարվել է համապատասխան փոփոխություն





